
Informacione për kujdesin 
ditor ndaj fëmijëve

Të dashurit prindër / Kujdestarë me të drejtë kujdesi 
personal,

me një vizitë në qendrën tonë të kujdesit ditor (ne e 
quajmë këtë qendër shkurt: Kita) do të ju ofrohet 
fëmijës suaj një shans i madh për t’u integruar në 
Gjermani. Fëmija juaj, si shumica e fëmijëve tjerë në 
Landin e Brandenburg-ut, mund të luajë këtu me 
fëmijë të tjerë, të përjetojë dhe të zbulojë shumë 
gjëra të reja dhe së fundit, por jo më pak e rëndë-
sishmja, të bëjë gjithashtu edhe përvoja pozitive 
këtu. 

Çfarë do të thotë për ju si familje të vizitoni një 
qendër kujdesi ditor për fëmijë?
Fëmija këtu mund:
 ĉ  të marrë një strehë të duhur, orientim dhe siguri të 
duhur  

 ĉ  të ndjekë një rutinë të rregullt ditore (duke përfshi-
rë edhe vaktet e ushqimit)

 ĉ  të lidhë miqësi me fëmijët e tjerë
 ĉ  të mësoj gjuhën gjermane edhe më shpejt përmes 
kontaktit me bashkëmoshatarët e tijë  

 ĉ  të forcojë mirëqenien e tijë fëmijërore 
 ĉ  të merrë sugjerime të shumta dhe të hershme për 
zhvillimin e tyre individual 

 ĉ  të njohet me një mjedis të ri me shumë gjëra 
interesante për të

 ĉ  të përgatitet mirë për vijimin e mëvonshme të 
shkollës

Prindërit / Kujdestarët me të drejtë kujdesi personal 
mund:
 ĉ të njihen këtu me prindër dhe femijë tjerë dhe në 
atë mënyrë të lidhin ndoshta edhe miqësi të reja  

 ĉ  të shkëmbejnë informacione të duhura me stafin 
profesional edukativ në lidhje me fëmijën tyre dhe 
zhvillimin e tij 

 ĉ  të marrin këshilla ne lidhje me çështjet edukative  
 ĉ  madje ndonjëherë të bëjnë edhe vetvetiu diçka për 
qendrën e kujdesit ditor për fëmijë (p.sh. të japin 
mbështetjen e tyre për ofertat dhe festivitetet, të 
shoqërojnë ato në eskursionet) 

 ĉ  të përfitojnë kohë për veten (p.sh. për kurset e 
integrimit, kurset e gjuhës gjermane, të merren me 
autoritetet zyrtare, me integrimin e tyre në tregun 
e punës)

E drejta ligjore për një vend në qendrën e kujdesit 
ditor dhe aplikimi i duhur
Gjithashtu edhe në Brandenburg, çdo fëmijë - pa-
varësisht nga origjina e tyre që kanë - me përfundi-
min e moshës se tyre një vjeçare ka të drejtë ligjore 

për të marrur kujdesin ditor ndaj fëmijëve.  Kjo vlen 
gjithashtu edhe për fëmijët e familjeve azilkërkuese 
si dhe për familjet e refugjatëve.  Ata kanë të njëjtën 
të drejtë ligjore për kujdesin ditor ndaj fëmijëve, si të 
gjithë fëmijët tjerë dhe atë: nga mosha një vjeçare e 
deri në fund të klasës së 4-të. Fëmijët më të vegjël 
dhe më të moshuar kanë një të drejtë të tillë, nëse 
situata familjare ose një nevojë e veçantë edukative, 
e kërkojnë domodoshmërisht një kujdes të tillë ditor 
ndaj fëmijëve.
Prindërit, respektivisht Kujdestarët me të drejtë 
kujdesi personal nga familjet e azilkërkuesve si dhe 
nga familjet e refugjatëve, menjëher pasi të jenë 
vendosur për jetesë në një komunë - pas qëndrimit 
të tyre të mëparshëm në një institucion fillestar të 
strehimit - mund të parashtrojnë një kërkesë për një 
vend të kujdesit ndaj fëmijëve, në administratën 
komunale / administratën e qytetit / administratën e 
Zyres. 
Për pretendimin e shtrirjes kohore të periudhëve 
kohore të kujdesit për fëmijët nga familjet e azilkër-
kuesve dhe familjet e refugjatëve, gjejnë zbatim pari-
met e përgjithshme ligjore. Kjo do të thotë që 
kërkesat individuale të fëmijës për arsim, kujdes dhe 
edukim në një qendër të kujdesit ditor për fëmijë, 
bazohen dhe orinetohen në situatën familjare si dhe 
në kohën e nevojshme të prindërve / të kujdestarëve 
me të drejtë kujdesi personal, por duke përmbajtur 
me atë rast për çdo ditë të paktën 6 orë (4 orë për 
fëmijët e pas shkollës). Periudhet e shërbimeve më 
të gjata të kujdesit ndaj fëmijëvet duhet aplikuar 
veçmas dhe varen nga orari i punës apo profesionet 
e prindërve / të kujdestarëve me të drejtë kujdesi 
personal ose nga ekzistimi i një nevoje të veçant të 
pëkujdesit ndaj fëmijës. 
Pyetni personin tuaj të kontaktit për ndihmë përaktë-
se për të aplikuar. 

Çfarë janë qendrat e kujdesit ditor për fëmijët 
(Kita-t)
Kujdesi ditor i fëmijëve është termi i përgjithshëm 
për kujdesin ndaj fëmijëve në qendrat e kujdesit 
ditor, në qendrat e kujdesit ditor për fëmijë dhe në 
grupet prindër-fëmijë, si dhe në qendrat e kujdesit 
pas shkollës (Kujdesi për fëmijët shkollor pas kryerjes 
së mësimit shkollor).
Qendrat e kujdesit ditor janë vende të arsimit të 
hershëm që janë të hapura për të gjithë fëmijët, nga 
e hëna deri të premten - pavarësisht fesë, origjinës 
dhe kulturës, botë-shikimit  të tyre, aftësive të 
veçanta ose nevojave të veçanta (p.sh. për shkak të 
aftësisë së kufizuar ose një sëmundje kronike).

Pjesa dërmuese e fëmijëve në Brandenburg shkojnë 
në qendrën e kujdesit ditor për fëmijë nga mosha një 
vjeçare e deri sa të fillojnë shkollën.  
Shumë fëmijë të shkollës shfrytëzojnë pas shkollës 
fillore gjithashtu edhe përkujdesjen pas shkollës. 
Vajzat dhe djemtë pranojnë bashkarisht dhe në 
mënyrë të barabartë, arsim përkujdes dhe edukim në 
grupe specifike të nënkategorizuara bazë moshës se 
tyre qe kanë. Për këtë me lartë, qëndrojnë në 
dispozicion te duhur edukatore dhe edukator me 
trajnim profesional të kualifikuar enkas. Secila qendër 
e kujdesit ditor udhëheqet nga ana e një udhëheqëse 
apo një udhëheqësi. 
Në vitin e fundit të qendrës së kujdesit ditor për 
femijë do të parapregatitet kalimi i mëtjeshëm në 
shkollën fillore.  Fëmijët në shkollën fillore mund të 
shkojnë në një qendër të kujdesit pas shkollës.

Kostot për kujdesin ditor ndaj fëmijëve
Prindërit / Kujdestarët me të drejtë kujdesi personal 
paguajnë një kontribut të caktuar mujor për kostot e 
qendrës së kujdesit ditor për fëmijë. 
Ky kontribut orientohet në të ardhurat e tyre. Pranë 
Zyrës për mirëqenien e të Rinjëve mund të parashtro-
het kërkesë  për mbështetje ose marrje përsipër të 
pagesës së kostove nëse prindërit / kujdestarët me 
të drejtë kujdesi personal nuk kanë të ardhura të 
rregullta (ose të mjaftueshme).
Ju gjithashtu mund të aplikoni për ndihmë financiare 
për shërbimet e mëposhtme përmes të ashtuquaj-
turës paketë arsimore dhe pjesëmarrjeje (BuT): 

 ĉ  Dreka në qendrën e kujdesit ditor për fëmijë 
 ĉ  Eskursione të qendrës së kujdesit ditor për fëmijë
 ĉ  Kampe pushimesh, shoqata sportive, shkollë 
muzikore

Në procesin e aplikimit tuaj, ju mbështesin 
udhëheqësia e qendrës së kujdesit ditor për fëmijë, 
qendrat e këshillimit për migracion dhe refugjatë ose 
personi i kontaktit tuaj në qendrën e strehimit tuaj.

Krijimi i besimit dhe i besueshmërisë për të gjihtë
Rutina e përditshme formon kornizën e ofertës sonë. 
Gjatë asaj ndërrohen ofertat arsimore dhe lojërat e 
lira. Në qendrën tonë të kujdesit ditor ne ushqehemi 
së bashku dhe kujdesemi për nevojat individuale të 
gjumit të secilit fëmijë.   

Informacione te duhura rreth rutinës së së 
përditshme në qendrën e kujdesit ditor 
për fëmijë dhe ngjarjet tjera Ju mund t’i 
gjeni në tabllot e njoftimeve.

Ju lutemi sillni fëmijën tuaj në qendrën e kujdesit 
ditor për fëmijë në kohën e rënë dakord dhe vini me 
përpikëri ta merrni përsëri në kohën e dakorduar. Kjo 
është mënyra e vetme për të krijuar besim dhe 
besueshmëri për fëmijën tuaj dhe gjithashtu për 
qendrën e kujdesit ditor për fëmijë. Kohët e dakordu-
ara mund t’i bisedoni më së miri me Udhëheqësin e 
qendrës së kudjesit ditor për fëmijë. 
Në qendrën tonë të kujdesit ditor për fëmijë, takohen 
çdo ditë fëmijët dhe të rriturit me prejardhje të 
ndryshme shoqërore, kombësie, fetare dhe kulturore. 
Ju dhe fëmija juaj do të njohen dhe respektohen në 
qendrën tonë ditore me besimin dhe fenë tuaj që 
keni. Kështu që ne, herë pas here me dëshirë i 
përfshijmë prindërit / kujdestarët me të drejtë 
kujdesi personal, p.sh. për të bërë tregime nga 
atëdheu i tyre, për gatime buke ose pjekje dhe për të 
krijuar gjëra së bashku. 
Kur bëhet fjalë për furnizimin me ushqim, ne i 
kushtojmë vëmendje te duhur një oferte me 
ushqimim të shëndetshëm dhe ndjeshmëri të duhur 
nga ana kulturore. Prandaj, ju lutemi informoni 
Udhëheqësinë e qendrës së kujdesit ditor për fëmijë, 
se cilat ushqime fëmija juaj nuk mund të hajë ose 
nuk lejohet t’i hajë për arsye fetare.    
Nëse ndodh ndonjë herë që fëmija juaj nuk mund të 
marrë pjesë në kujdesin ditor të fëmijeve për arsye të 
caktuara, ju lutemi informoni qendrën e kujdesit ditor 
për fëmijë në kohën e duhur. 
Nëse fëmija juaj është i sëmurë, ju lutemi të lini ata 
në shtëpi në mënyrë që ata të mund të rikuperohen 
dhe të shërohen.
Në rastin e shumë sëmundjeve infektive, fëmija ka 
nevojë për një çertifikatë mjekësore para se të 
vizitojë qendrën e kujdesit ditor për fëmijë, me 
konfirmimin se nuk është më ngjitës dhe që ai mund 
të vizitojë përsëri institucionin ditor. Këtu përfshihen 
p.sh. shytat, fruthi, rubeola, lisi i dhenve, ethet e kuqe 
dhe morrat. Ajo çertifikatë e mjekut duhet dorëzuar 
më pas ë në qendrën e kujdesit ditor për fëmijë.

Promovimi në gjuhë
Në dallim me të rriturit, fëmijët fillimisht mësojnë një 
gjuhë të huaj shumë shpejt. Ballafaqimi i tyre me 
fëmijët e së njëjtës moshë e mbështet një të tillë në 
veçanti. 
Në vitin para fillimit të shkollës, ne kryejmë një test 
të aftësisë së gjuhës dhe nëse është e nevojshme e 
përkrahim fëmijën tuaj edhe një herë në mënyrë të 
veçantë. 
Sidoqoftë, është e rëndësishme që fëmija juaj të jetë 
gjithashtu krenar për gjuhën e origjinës së tijë. Ju 

lutemi vazhdoni të flisni me fëmijën tuaj në shtëpi 
edhe më tutje gjuhën tuaj të familjes. Sepse vetëm 
nëse fëmija juaj mund ta flasë gjuhën e tij mirë dhe e 
njejta pranohet në mjedisin e tijë, ai edhe mund të 
bëhet i qetë dhe kurioz për të mësuar një gjuhë tjetër 
të huaj. Stafi jonë profesional arsimor e dinë një gjë 
të tillë dhe do ta mbështesin fëmijën tuaj në mënyrë 
të duhur. Ata me dëshirë edhe japin këshilla se si 
mund ta mbështesni fëmijën tuaj në mësimin e 
gjuhës gjermane.

Detyrat e qendrës sonë të kujdesit ditor për fëmijë 
dhe si mund të na mbështesin ne prindërit / 
kujdestarët me të drejtë kujdesi personal
Qendra jonë e kujdesit ditor për fëmijë mund të 
shoqërojë fëmijën tuaj në integrimin në një mjedis të 
ri jetese për të. Qendra e kujdesit ditor për fëmijë 
ofron kushtet më të mira që fëmija të zhvillohet në 
një mënyrë adekuate fëmijërore.  
Në Landin e Brandenburg-ut   „Parimet e arsimit 
fillor në qendrat e kujdesit ditor për fëmijë“  formojnë 
bazën e mbikëqyrjes së punës pedagogjike në 
qendrat e kujdesit ditor për fëmijë.  
Secila qendër e kujdesit ditor për fëmijë përshkruan 
qëllimet dhe përmbajtjen e punës së tyre arsimore 
në një koncept pedagogjik. Ky koncept është i 
disponueshëm në gjermanisht në çdo qendër të 
kujdesit ditor për fëmijë dhe mund të lexohet atje. Ju 
lutemi të na kontaktoni për informacione të mëtej-
shme në lidhje me këtë. 
Nëse një fëmijë viziton një qendër të kujdesit ditor 
për fëmijë, është shumë e rëndësishme një periudhë 
e suksesshme përshtatjeje për zhvillimin e mëtutje-
shëm. Gjatë kësaj kohe, Ju qëndroni me fëmijën tuaj 
së bashku në institucionin ditor dhe shihni se si 
funksionon rutina e përditshme në përkujdesin ndaj 
fëmijëve. Gradualisht bëhet më e lehtë për fëmijën 
(por edhe për Ju) të  jeni të ndarë nga njëri tjetri për 
një kohë të caktuar. Por është e rëndësishme për ne 
që ta dini se ne gjithmonë i kushtojmë vëmendje të 
madhe asaj që është më e mira për fëmijën tuaj. 
Fëmija përcakton ritmin për proceset e përshtatjes 
tek ne.
Më shumë informacione në lidhje me procesin e 
përshtatjes mund të merren nga fletushka e informa-
cioneve   „Koha për përshtatje - fillimi dhe baza e 
çdo kujdesit ditor ndaj fëmijëve“. Ju do të diskutoni në 
detaje periudhën e përshtatjes me specialistin 
profesional pedagogjik, i cili është personi i parë i 
kontaktit si për fëmijën tuaj njashtu edhe për Ju.
Ne gjate përkujdesit ndaj fëmijës i kushtojmë 
vëmendje asaj së çfarë është argëtuese për fëmijën 

tuaj, në atë që ai është kurioz dhe çfarë shkathtësi 
sjellë fëmija juaj me vete. Në qendër të fokusit të 
punës sonë është gjithmonë fëmija me interesat 
dhe nevojat e tij që ka. Mbi këtë bazë, ne edhe e 
mbështesim atë në zhvillimin e tij të mëtejshëm. 
Fëmijët ndjehen të sigurt dhe mirë kur mund të 
luajnë pa presion dhe frikë. Në qendrën e tonë të 
kujdesit ditor për femijë nuk ekzsitojnë vlerësime me 
nota dhe natyrisht se nuk ka edhe ndëshkime.
Çdo fëmijë ndiqet nga ne me vëmendje në procesin 
e tyre arsimor. Vëzhgimi sistematik dhe dokumenti-
mi i të njejtit nga ana e specialistëve tanë prfofesio-
nal, përbëjnë bazën kryesore për të biseduar me 
fëmijën tuaj, duke i shoqëruar ata në zhvillimin e tyre 
të mëtutjeshëm dhe në bisedën me Ju. Mbi të gjitha 
këto ne gjithashtu kryejmë vëzhgime të rregullta për 
të identifikuar situatat e rrezikut në zhvillim. Më 
shumë informacione ne lidhje me këtë Ju mund të 
gjeni në feltushkën  „Etapat e zhvillimit - Një mjet 
për zbulimin e hershëm“.
Ne jemi vazhdimisht në kërkim të mundësive 
arsimore stimuluese, të përshtatshme për fëmijë, 
duke u mbështetur përgjat asaj në kureshtjen 
natyrale të fëmijëve, si dhe në nxitjen e tyre që kanë 
ata për të hetuar dhe për të hulumtuar gjithçka.  Për 
punën tonë në qendrën e kujdesin tonë ditor, disa 
parime të caktuara janë vendimtare për mënyrën e 
veprimit. Më shumë informacione ne lidhje me këtë 
Ju mund të gjeni në feltushkën me informacione   

 „Parimet e arsimit elementar - Si mësojnë fëmijët 
e vegjël?“.
Ju si prind / kujdestarë me të drejtë kujdesi personal, 
jeni një partner edukativ shumë i rëndësishëm për 
qendrën e kujdesit ditor, sepse e njihni fëmijën tuaj 
më mirë se të gjithë të tjerët. Ju e dini p.sh. çfarë i 
pëlqen të hajë, si ja arrin për të pushuar, çfarë i 
pëlqen të luajë, çfarë është ka i intereson veçanërisht 
për momentin, cilat përvoja janë ose kanë qenë të 
rëndësishme për fëmijën tuaj. Ne dëshirojmë te 
bashkëpunojmë me Ju si prindër / kujdestarë me të 
drejtë kujdesi personal.     
Prandaj edhe për ne, bisedat gjatë marrjes ose 
sjelljes së fëmijës, diskutimet e hollësishme me 
prindërit në terminet e dakorduara, mbrëmjet e 
prindërve ose kafenetë e prindërve, dhe shumë më 
tepër, janë raste të dobishme për bashkëpunim të 
mirë me njëri tjetrin. 

Qendra jonë e kujdesit ditor prezantohet

Detajet e kontaktit të qendrës së kujdesit ditor për fëmijë

 
Udhëheqësia e institucionit ditor

 
Adresa e bartësit institucional

 

 
Oraret e punës

 
Oraret e mbylljes

 
Struktura e  
moshës Ne kujdesemi për fëmijët e moshës prej  deri   vjeçar.





  







  



Personi juaj i kontaktit për aplikimin për një të drejtë ligjore për kujdesin ditor ndaj fëmijëve

Për fëmijën tuaj do te ofrohen këto vakte ushqimi me sa përshkruehen në vazhdim:

 Mëngjesi 
 Dreka
 Mbrëmjesorje
 Pauzimet me ngrënje frutash

Qendra jonë e kujdesit ditor për fëmijë për zakonisht është e hapur nga dita e Hënë deri të Premten prej

orës  

deri në ora

Do të shpallet në kohën e duhur nëse qendra e kujdesit ditor është e mbyllur për pushime ose trajnime të 
mëtejshme.

Fëmija juaj duhet të arrijë në qendrën e kujdesit ditor deri në orën                në mënyrë që ata të 
kenë mundësinë të marrin pjesë që nga fillimi e sipër në ofertat e rregullta dhe të përbashkëta të institucionit 
ditor.

Partneri i parë i kontaktit në qendrën tonë të kujdesit ditor për femijë është udhëheqësja / udhëheqësi e/i 
qendrës

Gjatë regjistrimit të femijës suaj, do të luteni të plotësoni këtoi shenime me sa vijon:

 ĉ Mbiemri dhe Emri i fëmijës  
 ĉ  Data e lindjes dhe gjinia  
 ĉ  Shtetësia e femijës dhe e prindërve / e kujdestarëve me të drejtë kujdesi personal
 ĉ  Mbiemrat, Emrat, Adresat dhe  numrat e telefoneve të prindërve / të kujdestarëve me të drejtë kujdesi 
personal 

 ĉ Statusi i zhvillimit dhe gjendja shëndetësore e fëmijës (p.sh. aftësi të kufizuara, alergjitë)
 ĉ aftësi të caktuara (psh. gjuhë tjera shtesë, aftësi leximi dhe shkrimi)

Informacionet dhe regjistrimi

Hapësirë për pyetjet dhe shënimet tuaja

Autorësia

Kjo broshurë e këtushme është realizuar  
në bashkëpunim me

 
AWO Landesverband Brandenburg e.V.
Kurfürstenstr. 31 
14467 Potsdam
www.awo-brandenburg.de
 
Udhëheqëse projekti
Claudia Schiefelbein
Referente për kujdesin ditor ndaj fëmijëve
claudia.schiefelbein@awo-brandenburg.de

 
Qarku Dahme-Spreewald
Reutergasse 12
15907 Lübben (Spreewald)
www.dahme-spreewald.de

Platforma shumëgjuhësia në  
Qarku Dahme-Spreewald
jugendamt@dahme-spreewald.de

 
Me përkrahjen dhe mbështetjen 
financiare Ministria e Arsimit, Rinisë 
dhe Sportit e Landit Brandenburg 

Detajet e kontaktit të qendrës  
së kujdesit ditor për fëmijë

